
				এই পাতাটির মুদ্রণ সংশোধন করা প্রয়োজন। 
8809
লক্ষণে মারিতে বীরবাহ করে মতি । বায়ুবেগে হস্তী চালাইল শীঘ্ৰগতি ॥ আইসে দুর্জয় হস্তী ত্বরিত-গমন । লক্ষণে মারিল জাঠা রাবণ-নন্দন ॥ অতিবেগে এড়ে জাঠা, চলে শীঘ্ৰগতি । দেখিয়া চিন্তিত বড় হৈলা দাশরথি । জাঠার উদ্দেশে রাম এড়িলেন বাণ । তিন বাণে জাঠারে করিলা খান খান ॥ জাঠারে কাটিয়া রাম রাখিলা লক্ষণ । ডাক দিয়া বলে তবে রাবণ-নন্দন ॥ সাক্ষী হও জাম্ববান, খুড়া বিভীষণ । সাক্ষী হও কপি-বৃন্দ, পবন-নন্দন ॥ ক্ষত্রিয়ের ধৰ্ম্ম এই যুদ্ধে আছে পণ। যার সঙ্গে যুদ্ধ করে, মারে সেই জন ॥ আমি জাঠা মারিলাম লক্ষণ-উপরে। তুমি কেন সে জাঠ কাটিলে অবিচারে ৷ একের সঙ্গেতে যুদ্ধে অস্তে দেয় হানা। ধৰ্ম্মশাস্ত্রে তারে নাহি বলে বীরপণা ৷ শ্রীরাম বলেন, শুন রাবণ-নন্দন। লক্ষণে আমাতে ভিন্ন বলে কোন জন ॥ বীরবাহু বলে, রাম, আমি তাহা জানি। ব্ৰহ্মাণ্ডে তোমাতে ভিন্ন আছে কোন প্রাণী(১) ॥ বীরবাহু-বাক্য শুনি লজ্জিত ঐরাম। পুনরপি দুই জনে বাধিল সংগ্রাম ॥ গগন ছাইয়া দোছে বাণ বরিষণ । বাণে বাণে কাটাকাটি উঠে হুতাশন৷ দশ বাণ রঘুনাথ জুড়িলা ধনুকে। বজ্ৰসম বাজে বাণ বীরবাহু-বুকে ॥

বুকে বাণ বাজে, রক্ত উঠে অনিবার। অচৈতন্য হ’য়ে পড়ে রাবণ-কুমার। রক্ত-ধারে বীরবাহুর ভাসে কলেবর। গড়াগড়ি দেয় বীর গজের উপর। तैौब्रदांछ् ण'tग्न नंख छैठेिण नं★न । জোড়হাতে শ্রীরামেরে বলেন লক্ষণ ৷ লক্ষণ বলেন, প্রভু, করি নিবেদন। ব্ৰহ্ম-অস্ত্র মেরে উহার বধহ জীবন ॥ রাম বলে, এ বেটা রাক্ষস মহাবীর । ধৰ্ম্মেতে ধাৰ্ম্মিক বড় হুবুদ্ধি স্বধীর ॥ করিয়া অন্যায় যুদ্ধ না মারি উহারে। মরিব ধৰ্ম্মতঃ যুদ্ধে বীরবাহু বীরে। কতক্ষণে রক্ষিপ হইল সচেতন । इब्रेिष श्रॆप्र' तौद्र श्:िछ् उथन ॥
আরবার এস দেখি রণের ভিতর । জানিলাম বীর বট তুমি রঘুবর ॥
এত বলি ধনুক ধরিল বাম করে। দেখিয়া রুষিল তবে স্বগ্রীব-বানরে। সুগ্ৰীব বলেন, শুন জগৎ-গোঁসাই । শুনিয়াছি হস্তিসঙ্গে ইহার প্রমাই (২) ॥ হস্তী মৈলে বীরবাহ মরিবে নিশ্চয়। হস্তীরে মারিয়া কর রাক্ষসের ক্ষয় ॥ এত বলি সুগ্ৰীব পবন-গতি ধায়। দূরে থাকি পাথর সে দেখিবারে পায় ॥ দশ যোজন পাথর তুলিয়া লয় হাতে। দানবে রুষিল যেন দেব জগন্নাথে | বীর-দপ করি বীর ছানিল পাখর। দন্ত দিয়া পাথর রিল গজবর।

